
Ed. 305. Frumvarp til laga [178. mál]
um Félagsmálaskóla alþýðu.

(Lagt fyrir Alþingi á 94. löggjafarþingi 1973.)

1. gr.
Stofna skal skóla, sem nefnist Félagsmálaskóli alþýðu.
Hlutverk skólans er að mennta og þjálfa fólk úr alþýðusamtökum með það

fyrir augum að efla sjálfstraust þess, þroska og hæfni til að vinna sameiginlega
að bættum lífskjörum og frelsi alþýðustéttanna.

2. gr.
Félagsmálaskóli alþýðu skal veita fræðslu um sögu, starf og stjórn stéttar-

félaga, baráttu þeirra fyrir bættum Ufskjörum alþýðustéttanna, um hagsmunasam-
tök atvinnurekenda, starfshætti þeirra og markmið, svo og um almenna þjóðfélags-
fræði og meginatriði islenskrar félagsmálalöggjafar.

Enn fremur skal kenna almennar fundarreglur, fundarstjórn, undirstöðuatriði
bókfærslu, einkum að þvi er varðar bókhald sjóða og fjárgæslu verkalýðsfélaga.

Leggja skal áherslu á að þjálfa nemendur i að setja fram hugsanir sínar skipu-
lega í ræðu og riti og gera þá færa um að taka að sér félagsleg leiðbeinenda- og
kennslustörf í þágu verkalýðshreyfingarinnar.

Heimilt er að veita fræðslu um íslenska tungu og bókmenntir og kenna tvö
eða fleiri tungumál eftir vali nemenda.

Nánari ákvæði um námsefni skulu sett i reglum, sem skólanefnd og skóla-
stjóri setja i samráði við kennara skólans og félagsmálaráðherra staðfestir.

3. gr.
Félagsmálaskóli alþýðu skal starfa a. m. k. 6 mánuði að vetrinum á Umabilinu

frá 1. október til 15. maí ár hvert.
Kennsla fer fram í námskeiðum, og skal námsefni valið og námsskrá samin

í samræmi við þá tilhögun. Kennsla fer fram i fyrirlestrum, umræðu- og starfs-
hópum eða á annan þann hátt, sem best þykir henta.

Námskeið, sem haldin eru á vegum skólans, fara fram i húsakynnum hans
eða annars staðar i hinum ýmsu landshlutum, allt eftir því, sem þörf krefur og
henta þykir.

Ef þurfa þykir, getur skólinn einnig haldið uppi námskeiðum að sumrinu, og
gilda um þau sömu reglur og aðra starfsemi skólans.

4. gr.
Skilyrði fyrir skólavist eru þau, að nemendur séu fullra 17 ára og séu félagar

stéttarfélagi.
Heimilt er að setja það skilyrði fyrir þátttöku í námskeiði, að nemandi hafi

lokið þátttöku í öðru nánar tilteknu námskeiði i skólanum.

5. gr.
Stjórn skólans er i höndum þriggja manna skólanefndar, sem félagsmálaráð-

herra skipar. Ráðherra skipar tvo skólanefndarmenn eftir sameiginlegri tilnefn-
ingu Menningar- og fræðslu sambands alþýðu og Alþýðusambands íslands og einn
án tilnefningar, og er hann jafnframt formaður skólanefndar. Varamenn skal skipa
með sama hætti.

Skólanefnd skal skipuð til fjögurra ára i senn. Hún ræður skólastjóra og
kennara i samráði við hann.



6. gr.
Stefnt skal að þvi, að þeir, sem lokið hafa námi i Félagsmálaskóla alþýðu,

hafi í vissum greinum möguleika til framhaldsnáms i hinu almenna skólakerfi
og geti öðlast þau réttindi, sem slikt nám veitir.

7. gr.
Allur kostnaður við Félagsmálaskóla alþýðu, þar með talinn byggingarkostn-

aður skólahúss, greiðist úr ríkissjóði.
Félagsmálaráðuneytið setur sérstakan mann til eftirlits með fjárreiðum og

bókhaldi skólans.
8. gr.

Félagsmálaráðherra getur sett nánari ákvæði um skólahaldið með reglugerð,
að fenginni umsögn skólanefndar og skólastjóra.

9. gr.
Lög þessi öðlast gildi nú þegar.

Athugasemdir við lagafrumvarp þetta.

Með frumvarpi þessu er lagt til, að stofnaður verði félagsmálaskóli verka-
lýðshreyfingarinnar, þannig að aðgang að skólavist fái aðeins félagar í stéttar-
félögum, og að stjórn skólans verði skipuð tveimur skólanefndarmönnum eftir
sameiginlegri tilnefningu Menningar- og fræðslusambands alþýðu og Alþýðusam-
bands íslands og einum án tilnefningar og verði sá formaður skólanefndarinnar.

Tilgangur frumvarpsins er að veita starfandi og verðandi forstöðumönnum
verkalýðshreyfingarinnar, áhugamönnum um störf hennar og hverjum félaga henn-
ar, sem njóta vill, möguleika til haldgóðrar fræðslu i þeim greinum, sem tengdar
eru starfi alþýðusamtakanna.

Áhrif stéttarfélaga á þjóðharhag eru vissulega mjög mikil. Miklu máli skiptir
þvi, að félagar þeirra eigi kost á sem bestri fræðslu um allt það, sem lýtur að
starfi stéttarfélaganna, viðskiptum þeirra við hagsmunasamtök atvinnurekenda og
um sérhvert málefni, er varðar þjóðarhag.

Samningsgerðir verkalýðsfélaga og atvinnurekenda um laun, kjör og vinnu-
skilyrði eru mjög vandasamt verkefni, sem krefst mikillar þekkingar jafnt á högum
þeirra, sem þær snerta beint hverju sinni, sem á félagsmálalöggjöf þjóðarinnar,
svo sem vinnulöggjöf, löggjöf um öryggi á vinnustöðum á sjó og landi, trygginga-
og skattalöggjöf, og á rekstri atvinnuveganna og þjóðarbúsins í heild. Ýtarleg
fræðsla um þessi efni er nauðsynleg, ekki aðeins fyrir stéttarfélögin, heldur og
fyrir þjóðfélagið i heild.

Lagt er til, að ríkissjóður kosti stofnun og rekstur félagsmálaskólans að öllu
leyti. Gert er ráð fyrir, að sérstökum manni verði falið eftirlit með bókhaldi skólans
og fjárreiðum, sbr. 2. mgr. 8. gr. frumvarpsins.

Áætlun um stofnkostnað og rekstrarkostnað skólans liggur ekki fyrir nú. Ef
frumvarp þetta verður að lögum, mun félagsmálaráðuneytið gera áætlun um kostnað
vegna skólans og hlutast til um, að fé verði varið til hans i fjárlögum samkvæmt
áætlun ráðuneytisins.

Ekki virðist þörf fyrir skýringar á einstökum greinum frumvarpsins.


